
Talba

MINUTI

Il-minuti tal-laqgħa numru 46 li saret fl-10 ta' Mejju 2000 ġew konfermati.

KORRISPONDENZA

THE CHAIRMAN (Onor. Leo Brincat): GĦandna ittra indirizzata lili min-naħa ta' l-Awditur Ġenerali is-Sur Joe Galea u nitlob lis-segretarju biex jaqraha.

MR. RAYMOND GRILLO (Segretarju tal-Kumitat): 

23 ta' Mejju 2000

Il-President 

Kumitat tal-Kontijiet Pubbliċi

Il-Palazz

Valletta

Sur President,

Kunċerti li saru fil-Park Nazzjonali f'Ta' Qali fl-1998 

Nixtieq nirreferi għall-ittra/rapport bid-data 10 ta' Mejju 2000, mis-Sur Victor Sant, Direttur Corporate Services fil-Ministeru ta' l-Ambjent dwar is-suġġett fuq imsemmi, id-dibattitu u x-xiehda li ta s-Sur Carmel Tonna, Assistent Awditur Ġenerali, bħala Chairman ta' Kumitat minn mqabbad biex jagħmel rapport kif mitlub mill-Kumitat tal-Kontijiet Pubbliċi. L-istess korrispondenza ġiet ikkupjata lil diversi awtoritajiet, fisthom lill-Prim Ministru, lill-iSpeaker, lill-Leader of the House, lill-Ministru tal-Finanzi u lill-Ministru ta' l-Ambjent. Il-Ħamis, 11 ta' Mejju, id-Direttur bagħat għall-attenzjoni tiegħi kopja ta' din il-korrispondenza.

Inħoss id-dmir u l-obbligu li noġġezzjona bil-qawwa kollha għat-ton u l-kontenut tal-korrispondenza mibgħuta mid-Direttur. L-Uffiċċju tiegħi għandu xogħol mitlub mill-Kostituzzjoni li hu iebes u ta' responsabilta' kbira kif apprezzat tajjeb ħafna minnek bħala Chairman, il-membri tal-Kumitat, u tal-membri l-oħra tal-Kamra u ma jistennix li jiġi stmat hekk minn persuna suġġetta għall-iskrutinju tiegħu.

Kull punt relevat min-Direttur tqajjem u ngħata risposta matul id-dibattitu. GĦalkemm wieħed jista' ma jaqbilx mal-kontenut, konklużjonijiet u xiehda li ngħatat, ma naħsibx li xi ħadd għandu jagħmel akkużi nfondati u nġurjużi dwar min għamel l-istess Rapport.

Sur President, int stess bir-raġun kollu ħassejtek preokkupat "mhux bil-kontenut...imma bil-lingwaġġ li ntuża...fir-rigward tan-National Audit Office" meta rċevejt kopja ta' ittra li l-istess Direttur kien indirizza lill-Onor. Speaker tal-Kamra tar-Rappreżentanti. Id-diskors li ntqal f'din l-ittra ta' 10 ta' Mejju 2000 mis-Sur Sant xejn ma jagħmel ġieħ.

Jien personalment eżaminajt dan ir-rapport u sibt li dan sar b'mod korrett u professjonali. Jirriżulta li ma kien hemm ebda animu f'minn għamel ir-rapport ħlief li jaqdu dmirhom skond il-Kostitizzjoni.

Niġbidlek l-attenzjoni tal-pożizzjoni delikata li jokkupa l-Uffiċċju tiegħi bħala organu li riedet il-Kostituzzjoni biex ikun jista' jirrapporta dwar il-finanzi tal-Gvern. Il-kontenut tal-korrispondenza tad-Direttur barra li huwa inġurjuż jista' jinħass intimidanti għalija u għall-Uffiċċji tiegħi. Fiċ-ċirkostanzi bħala uffiċċjal tal-Kamra nitlob il-protezzjoni tiegħek jew tal-Kamra.

Nitolbok li tibgħat kopja ta' din l-ittra lill-istess persuni li s-Sur Sant għoġbu jibgħatilhom kopja.

Inselli għalik

J.G.GALEA

THE CHAIRMAN: Hawn xi kummenti? L-Onor. Joe Cilia.

ONOR. JOE CILIA: Jien naħseb li l-Awditur Ġenerali għandu kull dritt jesprimi ċerti opinjonijiet li setgħu anke jinpinġu fuq l-integrita' ta' l-individwu konċernat u naħseb li hija ħaġa xierqa li jingħata l-protezzjoni kollha. Forsi s-Sur Galea stess jista' jgħidilna x'jixtieq jara iżjed mingħandna, imma dak li hu mitlub fl-ittra tiegħu, jiġifieri li kopji ta' l-ittri jintbagħtu lill-persuni li diġa irċevew l-ittra l-oħra allegatament malafamanti naħseb li hija l-anqas ħaġa li bħala kumitat nistgħu nagħtu bħala protezzjoni lill-Uffiċċju ta' l-Awditur.

THE CHAIRMAN: L-uniku kumment żgħir li xtaqt nagħmel huwa li jien ħassejt li kien hemm attenzjoni xierqa minn kull membru li intervjena fl-aħħar laqgħat - u qed ngħid kemm min kien kritiku għar-rapport ta' l-Awditur u kemm min ma kienx kritiku - u ħadd minnhom ma ipprova b'xi mod jew ieħor inaffar l-awtonomija, l-integrita' jew il-poteri statutorji li għandu l-Awditur Ġenerali. Jiena naħseb li l-aktar protezzjoni li jista' jagħti dan il-kumitat lill-Awditur Ġenerali u l-Uffiċċju tiegħu huwa li nkomplu bil-passi li mxejna bihom s'issa li nħarsu dawn id-drittijiet statutorji li għandu l-Awditur Ġenerali. Jekk il-quddiem l-Awditur iħoss li għandu jitlob oltre dan, min-naħa tagħna aħna ovvjament inkunu lesti li nagħtu l-backing kollu neċessarju biex niffaċilitaw il-qadi tad-dmirijiet tiegħu u ta' l-Uffiċċju tiegħu. GĦalhekk nitlob li din l-ittra tintbgħat kif talab l-Awditur Ġenerali lil dawk il-persuni li kienu irċevew korrispondenza min-naħa tas-Sur Victor Sant.

 RAPPORT TA' L-AWDITUR ĠENERALI, 1998 - MINISTERU TAL-FINANZI 

 THE CHAIRMAN: Ngħaddu issa għall-business tal-ġurnata. Nistieden lill-Awditur Ġenerali u xi membri ta' l-istaff tiegħu biex jingħaqdu magħna. L-idea tagħna kienet li nimxu b'ordni kronoloġika, ministeru ministeru u f'ċerti każi nkunu nistgħu niggrupjaw aktar minn ministeru wieħed biex immexxu aktar il-business tal-lum. Sfortunatament illum qlajna ħafna uffiċċjali għax ma stajtx nantiċipa bil-quddiem x'tip ta' progress se nagħmlu fil-laqgħa tal-lum. Issa fuq bażi ta' l-andament tal-laqgħa tal-lum naħseb li nkunu nistgħu niggwidaw ruħna aħjar għall-follow up meeting li jkollna ħalli ma noqogħdux naqilgħu daqstant uffiċċjali imma naqilgħu biss dawk li jkun hemm bżonn skond l-items li nantiċipaw li se jkunu jiġu diskussi. Nistieden ukoll lis-Segretarju Permanenti tal-Ministeru tal-Finanzi biex jingħaqad magħna. Kull fejn iħoss il-bżonn hu jista' jgħajjat lil xi uffiċjali oħrajn biex jingħaqdu miegħu f'kull stadju tal-laqgħa. Dejjem jekk intom taqblu, jien nissuġġerixxi li nittrattaw f'ordni kronoloġika skond it-table of contents pages 5, 6, 7 u 8  dak kollu li għandu x'jaqsam mal-Ministeru tal-Finanzi. L-ewwel item li qed jirriżultali huwa f'paġna 55 u dan jikkonċerna l-VAT Department Snowball Lottery System. Hawn xi kummenti? L-Onor. Cilia.

ONOR. JOE. CILIA: Qed ngħidu li nimxu fl-ordni kronoloġika li hawn hawnhekk. Part 2 ta' dan ir-rapport hija l-executive summary tal-findings prinċipali u anke hemm referenzi li forsi mhux se nsibuhom direttament itemised taħt Ministry of Finance and Commerce. Nistaqsi jekk nistgħux naqbdu fuq tliet punti li jaqgħu taħt il-Ministry of Finance f'dan l-executive summary.

THE CHAIRMAN: Jiġifieri inti qed tissuġġerixxi li nibdew bih?

ONOR. JOE CILIA: Inkomplu kronoloġikament imma mhux neċessarjament għax ikun hawn miktub Ministry of Finance. Aktar il-quddiem f'dan ir-rapport taħt it-titlu  ''executive summary of main findings" wieħed isib li hemm summaries għall-Ministeri partikolari u fihom hemm xi ħaġa li safejn naf jien...(Interruzzjonijiet). Pero' meta wieħed jarah isib li hemm xi items li qegħdin imxerrdin aktar milli itemised b'mod partikolari. 

THE CHAIRMAN: Bil-permess tagħkhom naħseb li l-aħjar ħaġa hi li nieħdu l-items skond it-table of contents, imbagħad niġu għall-executive summery of main findings u fejn ikun hemm items li mhux elenkati fit-table of contents ngħaddu għalihom individwalment. GĦalhekk nistgħu nibdew bl-item tal-VAT Department Snowball Lottery System li qegħda f'paġna 55 tar-rapport ta' l-Awditur. Hemm kummenti? (Onor. Membri:No) 

 Min-naħa tiegħi għandi mistoqsija. Fil-konklużjoni tal-paragrafu fuq dan is-suġġett min-naħa ta' l-Awditur hemm ir-rimarka li jista' jagħti l-każ li l-lotterija mhux qed isservi l-intended purpose sħiħa tagħha għax jista jkun hemm każi fejn il-benefikarju ma jkunx neċessarjament il-customer imma jista' jkun is-supplier innifsu. Kien hemm xi konsultazzjonijiet mal-Ministeru tal-Finanzi f'dan ir-rigward bħala follow-up action?
MR. J.G.GALEA (Awditur Ġenerali): Sur President għall-informazzjoni tal-Kumitat irrid ngħid li l-uffiċċju tiegħi jipparteċipa fil-lotterija bħala observer biex ikun hemm aktar trasparenza. Ir-rappreżentant ta' l-uffiċċju tiegħi fil-bidu kien għamel dawn l-osservazzjonijiet b'mod verbali u wasalna għal dawn il-konklużjonijiet. Issa jekk kemm il-darba hemm xi punt partikolari li wieħed jista' jiċċara, dejjem bil-permess tiegħek, inġieb il-manager li kien  involut f'dan ir-rapport partikolari.

THE CHAIRMAN: Is-Segretarju Permanenti.

MR. SCICLUNA (Segretarju Permanenti fil-Ministeru tal-Finanzi): Fil-fatt dan il-punt ippreparajna ruħna għalih u nitlob lis-Sur Joe Portelli, li huwa d-Direttur Ġenerali tal-VAT ħalli jirrispondi preċiżament din id-domanda li għamiltlu inti.

THE CHAIRMAN: Is-Sur Portelli tista' forsi telabora ftit jekk kienx hemm xi developments fuq din il-ħaġa fid-dawl tal-kummenti ta' l-Awditur?

MR. PORTELLI (Direttur Ġenerali, Dipartiment tal-VAT): Nibda biex ngħid li dan kien l-uniku każ li l-Awditur ġibdilna l-attenzjoni fuqu. Il-każ kien sar f'April ta' l-1999 u kien jikkonċerna irċevuti li fost l-irċevuti rebbieħa kien hemm żewġ irċevuti li kienu propju tal-mara tal-venditur. Il-board, quite rightly, ħass li għandu jagħmel monitoring ta' l-irċevuti rebbieħa. Il-board dehrlu li għandu jistaqsi dwar il-validita' ta' dawn iż-żewġ irċevuti. Fil-fatt sussegwentament il-board ħa parir legali mill-Awditur Ġenerali, kif fil-fatt hemm imniżżel fir-rapport, u l-parir kien li dawn l-irċevuti ma setgħux jiġu invalidati u għaldaqstant ġew aċċettati bħala irċevuti fost l-irċevuti rebbieħa. Minn dak iż-żmien l'hawn ma kienx hemm każ ieħor simili li l-Awditur għoġbu jiġbdilna l-attenzjoni dwaru.

THE CHAIRMAN: Hawn aktar kummenti dwar l-item "Snowball Lottery System tal-VAT Department"? (Onor. Membri: No) Ma jidhirx li hawn kummenti u għalhekk nirringrazzja lis-Sur Portelli. Fl-ordni kronoloġika, it-tieni item jikkonċerna d-Dipartiment tat-Teżor għal dak li għandu x'jaqsam ma' bank reconciliation statements. Is-Sur Scicluna xtaq li jsejjaħ lil xi ħadd hawnhekk?

MR. SCICLUNA: Iva nista' insejjaħ lil Accountant General għax dan huwa suġġett propju tiegħu.

THE CHAIRMAN: Hawn kummenti dwar il-bank reconciliation statements tat-Teżor? L-Onor. Austin Gatt.

ONOR. AUSTIN GATT (Ministru tal-Ġustizzja u Gvern Lokali): L-Awditur qed jgħid li din titla' regolarment sena wara sena. Illum li wasalna fis-sena 2000 m'hemmx xi mod kif naqtulgħha rasha?

MR. J.G. GALEA: Bil-permess tal-Kamra jien naħseb li jekk ikun hemm nuqqas li jirrepeti ruħu inkun qed nonqos mid-doveri tiegħi jekk ma nibqax insemmih. Min-naħa l-oħra, għax għandna familjarita' ma' l-Uffiċċju tal-Accountant General nafu li hemm diffikultajiet, pero' ma nafx jekk permezz ta' l-informatika hemmx min jista' jagħtihom xi soluzzjoni aħħarija. Forsi jista' jgħidilna xi żviluppi saru in between.

THE CHAIRMAN: Hawnhekk hawn nota li tgħid li l-uffiċċju tiegħek kien proprju fil-proċess li jagħmel review tal-project plan u jagħti status report aktar dettaljat. Tista' taġġornana dwar dan?

MR. GRECH (Accountant General): Sur President, apparti li ddejjaq lill-Awditur din il-ħaġa ddejjaq lili wkoll pero' nista' ngħidlek li minn dak iż-żmien l'hawn - jiġifieri qed nitkellmu minn Ġunju tas-sena l-oħra - għamilna systems analysis u għamilna tracking tas-source of transactions kollha li kienu ġejjin kemm min-naħa tas-Central Bank u kemm min-naħa tagħna, dawn ġbarnihom u se nagħmlu mismatch exercise by way of a computer system which has been defined. L-ispecifics tas-sistema diġa lesti, issa għaddejnihom lill-MITTS biex jippreparawlna s-software ħalli jkollna t-transmission of data kollha minn dawn l-outsources. X'niġġeneraw u x'nagħmlu aħna se jkun on file awtomatikament fis-sistema tagħna imbagħad isir il-mismatch u nidentifikaw dawk l-items li fihom trid issir ir-reconciliation.

 Bażikament qed nitkellmu fuq unpresented drafts u fuq dan l-aspett aħna qed nippruvaw nieħdu miżuri biex kemm jista' jkun innaqqsu n-numru ta' cheques li l-gvern jista' jieħu billi noħorġu dawk li jissejħu direct credits. Jekk isiru direct credits bażikament issir one transaction lil kull bank li tidħol dak il-ħin u ma jkunx hemm dawk il-problemi ta' min ma jsarrafx iċ-cheque. Jiena issa qiegħed f'pożizzjoni li ngħid li bagħtulna l-ispecifications tas-sistema u issa tlabnihom biex jekk il-Bambin irid jiktbulna s-software ħalli nkunu nistgħu mmexxu.

THE CHAIRMAN: Hawn iżjed kummenti? (Onor. Membri: No) Mela nirringrazzja lis-Sur Grech. Niġu issa għall-executive summary tal-main findings f'paġna 13 fejn l-ewwel item jikkonċerna analiżi tal-financial report li qegħda f'paġna 86. Hawn kummenti dwar dan l-item? (Onor. Membri: No)

  L-item li jmiss jirreferi għall-paġna 31 u huwa r-returns ta' l-arretrati. Jekk forsi nista' nagħmel kumment jiena, fis-summary stess l-Awditur qed jgħid li ċerti ministeri u dipartimenti ssottomettew returns li kienu żbaljati jew li kienu incomplete. Jista' s-Sur Galea jgħidilna jekk minn dik id-data sal-lum ġietx regolarizzata l-pożizzjoni ta' dawk il-ministeri u dipartimenti? Jekk fin-negattiv liema kienu l-ministeri li baqgħu ma rregolarizzawx il-pożizzjoni tagħhom?

MR. J.G. GALEA: Din hija diffikulta perennjali. Skond il-financial regulations hemm data stipulata li kull dipartiment għandu jittrażmetti dawn ir-returns lill-Accountant General u l-Accountant General jgħaddihom lilna. Ħafna drabi jiġri li l-uffiċċju tiegħi jrid idur dipartiment dipartiment biex jara għaliex għadu ma wasalx dan ir-rapport għandu.

THE CHAIRMAN: Bir-rispett kollu ma nħossx li dan l-onus għandu jaqa' fuq l-Awditur. Naf li qed jaqa' fuqkom by the fault u mhux by design imma nħoss li għandna ngħabbu b'aktar responsabbilta' lid-dipartimenti konċernati ħalli mhux biss isir il-monitoring - għax dan jista' jsir b'mod reattiv - imma ħalli jsir iċ-chasing proattiv biex tinġabar l-informazzjoni kollha neċessarja. Hawn aktar kummenti fuq dan l-item? Il-Ministru Gatt.

ONOR. AUSTIN GATT: Xtaqt nistaqsi lill-Awditur b'kemm konsistenza jsiru l-eżerċizzi tar-writing off?

MR. J.G. GALEA (Awditur Ġenerali): Din id-domanda jien nista' nirrispondi parti minnha għax naħseb aktar hija dovuta lil min jagħmel ir-writing off, jiġifieri l-Ministeru tal-Finanzi. Hija sistema daqxejn twila għaliex biex il-Finanzi - u hawnhekk se nidħol fi sfera li naħseb li huma jirrispondu aħjar minni - jaslu biex jaċċertaw li jkun hemm writing off irid ikun hemm provi li sar xogħol biżżejjed matul ix-xhur jew snin biex dak li kellu jsir isir. Il-funzjoni tagħna bħala l-Uffiċċju ta' l-Awditur hija li din lil-dan il-Kumitat u lill-Parlament inżommuhom aġġornati għaliex jkun hemm il-biża' li minħabba d-dewmien jista' ikun hemm flus li huma dovuti fil-verita'. Ħafna drabi jistgħu ma jkunux fil-verita' għax ikunu claims li jistgħu jintilfu minħabba t-terminu li jgħaddi minnhom. Pero' naħseb li n-nies tal-Ministeru tal-Finanzi, li hija l-awtorita' responsabbli biex jingħataw ir-writing offs jistgħu jagħtukom risposta aħjar. 

THE CHAIRMAN: Il-Ministru. 

ONOR. AUSTIN GATT: Per eżempju hawnhekk hawn ċifra written off fl-1998, goverment information jew printing press ta' Lm630,000. Dan prattikament kien 50% ta' dak li kien outstanding tas-sena ta' qabel. Issa nimmaġina li dawn ilhom ġejjin is-snin minn jaf minn fejn. Li jdejjaqni hu li aħna qed nuru bottom line b'figure outstanding ta' Lm282 miljun mentri fil-fatt dawn ma jkunux ċifri collectable. Per eżempju t-teżor għandu jieħu Lm44 miljun. Issa dawn lanqas huma ta' l-income tax għax l-income tax irid jieħu Lm161 miljun. Kemm realment qed nitkellmu fuq cash which is due? Jien nista' nitkellem dwar il-qorti. Qed nuru ċifra ta' Lm5 miljun li tlieta minnhom huma uncollectable għax huma traffic fines li jmorru lura għall-1980. Dawn huma preskritti pero' jekk noqogħdu niġru warajhom nispiċċaw naħlu xi 30 ruħ biex jagħmlu xi sentejn jagħmlu r-riċerki.

MR. J.G. GALEA: Dak li qed tgħid int huwa veru għax trid iż-żmien u trid tagħmel ix-xogħolgħax ħafna mill-affarijiet se ssibhom prescription barred, pero' is-sena ta' wara se terġa ssib a substantial amount li mhux talli ma nġabarx tal-passat talli donnu hemm riżultat negattiv fuq dak li kellu jinġabar fuq dik is-sena stess. U dan huwa l-aktar li jinkwetana meta niġu biex nirrapportaw.

ONOR. AUSTIN GATT: Il-problema qed tkompli takkumula mingħajr ma nsolvu l-passat. Jien ma nafx x'inhi l-opinjoni tiegħek, pero' ma naħsibx li għandu jkollok dipartiment li on the books għandu jieħu Lm1 miljun imma jaf li fir-realta' jista' jiġbor Lm100,000 biss. Lili jippreokkupani l-fatt li joqogħdu jħabblu rashom dwar kif suppost irridu jiġbru miljun u nibqgħu niġru wara l-miljun għax they are not written off.
MR. J.G. GALEA: Li qed tgħid inti huwa fatt pero' lilna jirriżultalna li lanqas fuq dawk m'hu qed isir xejn jew inkella qed isir veru mill-anqas. Jekk wieħed jieħu l-passat u jieħu advice legali jew finanzjarju u jara li xorta m'hemmx ċans li dawn il-flus jinġabru, l-unika ħaġa li għandu jagħmel hija li jitlob l-awtorita' biex wara li jinġiebu l-provi kollha dawn jiġu written off. Irrid ngħid ukoll kellna eżempji li meta ttieħdu xi passi, spiċċaw inġabru wkoll xi flus li kienu kkonsiderati mejtin. Ma ngħidlikx li tħallsu 100%, imma minn dak il-volum allarmanti jkun hemm xi ħaġa li tidħol. Li qed ngħid huwa li għandu jsir pjan biex wieħed jipprova jipprova jikkonkludi fuq każi li jmorru lura sentejn jew tlieta u dawk li m'hemmx ċans jinġabru tintalab awtorita' biex jiġu written off. Aħna ma jkollniex għalfejn nirraputaw lil din il-Kamra li hemm dan il-bilanċ li l-gvern qed jgħid li għandu jieħu. Jekk per eżempju d-dipartimenti jgħid li dawn huma arrears aħna noħduhom li huma arrears u ma noqogħdux nidħlu fl-implikazzjonijiet tagħha. Allura wara li jkun ra dan kollu u għamel ir-riċerka neċessarja ix-xogħol tiegħu jkun li jitlob lill-Ministeru tal-Finanzi skond il-Financial Regulations biex jagħtuh il-permess ta' write off. Pero' sakhemm ma jkunx hemm dik il-mekkanika aħna nibqgħu niġru u nirrapportaw fuqhom.

ONOR. AUSTIN GATT: Bħala Awditur x'inhi l-opinjoni tiegħek fuq il-Financial Regulations dwar dak li għandu x'jaqsam mar-writing off? Taħseb li huma kkumplikati żżejjed? M'humiex komplikati żżejjed? Jistgħu jkunu aktar amenable għar-raġuni aktar milli għall-forma?

MR. J.G. GALEA: Jiena naħseb li l-ebda liġi u ebda regola m'għandha tkun fissa. Naħseb li wasal iż-żmien li jkun hemm bidla biex tieħu dehra ġdida li titlob l-accountancy profession illum. Pero' nerġa' ngħid, jekk kemm il-darba jimxu skond il-proċeduri burokratiċi u fit-tul xorta waħda ir-riżultati jkunu pożittivi. Il-biża' tagħna hija li meta suppost jittieħed ċertu pass dak il-pass ma jitteħidx. Jekk nibdlu r-regolamenti xorta waħda jrid ikun hemm xi livelli ta' kontroll u akkontabilita'. Issa jekk dawn, sempliċi kemm huma sempliċi, wieħed ma jimxiex fuqhom, l-arrears se jerġu jirriżultaw. Dan l-aħħar nistgħu ngħidu li l-Finanzi għamlu avvanz kbir għaliex l-awtorita' li kellhom huma niżżluha saħansitra fil-livelli ta' permanent secreteries. Dan ifisser li min-naħa tal-Finanzi qed jiffaċilitaw dik il-ħaġa, issa sta għad-dipartiment li suppost qed jiġbor u jagħmel il-parti tiegħu.

ONOR. AUSTIN GATT: Fil-fatt qed nara li huwa inġust li nistaqsi din id-domanda lill-permanent secretary imma hu żgur li jista' jirreferiha lil xi ħadd. Xtaqt nistaqsi fuq id-delega li saret - li fl-opinjoni tiegħi hija delega pożittiva - li l-permanent secretary għandu limit tar-writing off u d-diretturi għandhom ukoll limiti oħra tar-writing off. Din qed tiġi wżata? 

MR. SCICLUNA: Jiena nista' nitkellem min-naħa l-oħra safejn prattikament kont ġimgħa ilu. It is being used pero' naħseb li l-perception tal-bidla għadha ma daħlitx b'mod ġenerali fis-servizz pubbliku. Waħda mill-affarijiet li jien qed ngħid lil sħabi tal-Finanzi hi li meta jsiru ċertu bidliet fil-Ministeru hemm bżonn li jkollna ċertu outreach capabilty biex nispjegaw lid-dipartimenti u lis-segretarju permanenti eżattament x'inhuma l-bidliet li qed isiru. Iġifieri r-risposta tiegħi għall-mistoqsija tiegħek hi li din id-delega qed tiġi applikata b'mod limitat. Meta jien kont permanent secretary fis-social policy I have written off certain outstanding claims li kienu ilhom ġejjin pero' jien naħseb li d-delega m'hijiex qed tiġi eżerċitata b'mod espansiv.

THE CHAIRMAN: L-Onor. Cilia.

ONOR JOE CILIA: Fl-Audit Report li kien sar fl-1996 kienu saru xi rakkmandazzjonijiet fuq dan is-suġġett tar-returns ta' l-arrears u fosthom hemm li għandu jkun hemm strateġija interdipartimentali fil-konfront ta' dan it-tip ta' revenue. Mill-1996 lil hawn dawn ir-rakkmandazzjonijiet bdew jiġu segwiti?

 Jista' l-Awditur Ġenerali jgħidilna wkoll jekk l-ammonti li qed jingħataw hawnhekk humiex purament interdipartimentali jew jekk humiex fil-konfront barra s-servizz ċivili? U jekk inhu hekk l-Awditur qiegħed f'pożizzjoni li jgħidilna kemm huma dovuti b'mod interdipartimentali mill-gvern u kemm huma dovuti vis a vis terzi persuni? 

MR. J.G. GALEA: GĦall-ewwel domanda nista' ngħidlek li l-istrateġija li kienet irrakkmandata hawnhekk ma jidhirx li ġiet attwata. U hawnhekk forsi nista' nieħu l-ispunt kif dawn ir-riżulltati ta' dan il-kumitat jitstgħu jaslu fil-livelli neċessarji. Illum qed niddiskutu l-Ministeru tal-Finanzi imma dan ir-rapport ikopri l-ispectrum kollu ta' l-operat tal-gvern. Wieħed forsi jista' jibda jaħseb dwar kif dawn ir-rakkmandazzjonijiet jew proposti jistgħu jinżlu aktar l-isfel. Min-naħa tagħna naħsbu li r-rakkmandazzjonijiet li npoġġu aħna huma prattiċi pero' ma neskludix il-possibilta' li jkun hemm suġġerimenti li jistgħu jkunu aħjar. Jiena nixtieq li għada pitgħada permezz ta' dan il-kumitat jingħata bidu biex dawn is-suġġerimenti jibdew jinżlu f'dawk il-livelli.

 Ir-risposta għad-domanda l-oħra ta' l-Onor. Cilia hija li iva, hemm dħul li għandu jiġi bejn dipartiment u ieħor, intragovernment u dħul ieħor li għandu jiġi minn terzi. Ir- jispjegalek dirattament dwar dan u f'ħafna każi wieħed ikun jista jinduna minn fejn ikunu dovuti, jekk hux minn terzi jew humiex interdipartimentali. Hemm oħrajn li trid toqgħod tagħmel riċerka biex taqsamhom eżatt.

THE CHAIRMAN: L-Onor. Mangion.

ONOR. CHARLES MANGION: Fl-ewwel paragrafu f'paġna 120 ta' l-Inland Revenue Department hemm ikkwotat il-figura ta' Lm160 miljun f'arears li hija kważi l-istess figura li kellna bħal lum sena. Minn dawn effettivament Lm50 miljun biss huma kkalkolati li huma recoverable...

THE CHAIRMAN: Skużani, qed nimxu fuq ordni kronoloġika pero' l-item li qed issemmi huwa l-item li jmiss. Hawn iżjed rimarki fuq l-item ta' l-arretrati? (Onor. Membri: No)

 Jekk ma jimpurtax xtaqt nistaqsi fuq żewġ referenzi li hemm f'paġna 27. Hemm referenza għall-query li kienet saret min-naħa ta' l-Uffiċċju l-Awditur Ġenerali fl-1998 dwar arretrati ta' revenue li hawnhekk qed jgħid li baqet mhux imwieġba mill-ministeru.  Miż-żmien li ġie ppublikat dan ir-rapport sal-lum kien hemm xi feedback effettiv f'dan ir-rigward? 

 Barra minn hekk fl-item li jaqa' taħt il-Joint Office qed jingħad li ma setgħux jaslu għall-figura eżatta ta' l-arretrati għax l-informazzjoni li ġiet imressqa mill-entitajiet ekkleżjastiċi dwar il-proprjeta' traferita lill-gvern kienet għadha qed tiġi evalwata. Kien hemm xi develpoments f'dan ir-rigward? 

MR. J.G. GALEA: Ir-risposta għaż-żewġ domandi hija li s-sitwazzjoni għadha kif inhi rraportata.

THE CHAIRMAN: Nixtieq nappella biex il-ministeri ikkonċernati jidħlu f'dan l-item. Anke aħna minn naħa tagħna bħala kumitat għandna nissollevaw id-diżappunt tagħna li ma kienx hemm progress tanġibbli fir-rigward ta' dawn iż-żewġ items. Billi niġbdu l-attenzjoni formalment naħseb li nkunu nistgħu modestament ngħinu biex inċaqilqu ftit l-affarijiet. 

ONOR. AUSTIN GATT: Pero' naħseb li rridu niġbdu wkoll l-attenzjoni ta' l-awtoritajiet ekkleżjastiċi, għax il-veritazzjoni trid issir mir-records...(Interruzzjonijiet)

THE CHAIRMAN: Jiġifieri jien qed noħodha li l-validation għadha ma saritx għax m'hemmx informazzjoni mill-awtoritajiet ekleżjastiċi? L-Onor. Pullicino.

ONOR. GEORGE PULLICINO (Segretarju Parlamentari): Jiena nista' ngħidlek li fil-fatt hemm ħafna materjal li l-awtoritajiet tal-Knisja għadhom m'għaddewx lill-Joint Office. Ir-raġuni prinċipali hija li l-Knisja lokali - u issa qed nitkellem fuq propjetajiet ta' l-ordnijiet - mhux dejjem kellhom  data bases jew informazzjoni  aġġornata u kordinata mal-Kurja. Allura hemm diffikultajiet kbar minn naħa ta' l-Awtoritajiet tal-Kurja  biex jgħaddu l-informazzjoni. 

THE CHAIRMAN: Ir-rapport mhux qed jgħid li t-tagħrif ma wasalx mill-awtoritajiet ekleżjastiċi imma qed jgħid li t-tagħrif li ġie mgħoddi mill-entitajiet ekleżjastiċi għadu ma ġiex validat minn naħa tal-Gvern.

ONOR. GEORGE PULLICINO: Jiena nista' ngħidlek li mill-esperjenza tiegħi personali li ħafna drabi anke meta jasal il-materjal innifsu mhux faċli li tivvalida mill-informazzjoni li tkun waslet minħabba l-ħafna taħwid li hemm anke ta' indirizzi. Hemm ukoll propretajiet li effetivament meta tmur tfittixhom ma ssibhomx jew għax ikunu biddlu l-indirizz jew għax ma jkunx hemm spjegazzjoni biżżejjed tal-propjeta' .

THE CHAIRMAN: Aktar kummenti fuq dan l-item tar-returns ta' l-arretrati?  L-Onor. Mangion.

ONOR. CHARLES MANGION: Jidher li fost l-items li hemm bħala arears huma l-licencing and testing. Safejn naf jien u dejjem jekk mhux sejjer żball, kemm ta' dak li huwa licencing u kemm ta' dak li huwa testing il-ħlas irid isir b'mod immedjat, inkella la tieħu ħaġa u lanqas oħra. Safejn naf jien il-pubbliku meta jmur għall-liċenzja jrid iħallas there and then. X'inhi r-raġuni li l-arretrati qed jiżdiedu, fejn effetivament kien hemm varjazzjoni ta' aktar minn Lm0.5 miljun?

THE CHAIRMAN: Is-Sur Scicluna.

MR. SCICLUNA: Jidhirli li hemm breakdown ta' dawn l-arretrati f'paġna 39 fejn l-akbar ammont ġej minn Motor and Vehicle Licencing. 
ONOR. CHARLES MANGION: Dan ifisser li għandek vetturi fit-triq mingħajr ma jkunu ħallsu l-liċenzja? Qed nistaqsi għall-verifikazzjoni.

THE CHAIRMAN: Is-Sur Salvu Gauci.

MR. GAUCI (Budget Office): Il-licencing and testing għandhom numru ta' vetturi, antiki li nafu kemm huma u liema huma pero' l-owner tagħhom ma nafuhx għax huma scrapped. Dawk ma ġewx midfuna biex ma jiżdidux l-arretrati għaliex ir-rati applikabbli għalihom fl-1999 jinġabru accumulatively, slowballingly fuqhom ukoll. Jekk inti fl-1998 ikollok Lm1 miljun arretrati dawn se jiżdiedu fl-1999 għax awtomatikament il-computer jagħmel input tal-liċenzja u jkompli jkabbarha. Dan ifisser li fir-realta' jkollok vetturi li ma jeżistux li għalissa d-dipartiment - għax 'il quddiem se jibda jagħmel write off - baqa' jakkumula bl-istess rati prevalenti fl-1999.

ONOR. CHARLES MANGION: Jekk vettura hija scrapped...

MR. GAUCI: Dan ma jkunx ipprovat mid-dipartiment għax in-number plates ma jkunux ġew irritornati lilu u allura jibqa' jurihom fil-kotba.

ONOR. CHARLES MANGION:  Mela allura l-licencee tafu min hu.

MR. GAUCI: Iva, id-dipartiment ikun jaf min hu imma l-licencee seta' jkun miet u l-plates ma jkunux ġew irritornati skond kif jitolbu r-regolamenti. Minħabba f'hekk il-computer jibqa' jagħmel input ta' Lm20 fuq l-ammont dovut fil-passat.

ONOR. CHARLES MANGION: Jiġifieri skond l-assessment tad-dipartiment kemm effetivament huma l-arretrati dovuti?

MR. GAUCI: Dik hija mistoqsija purament teknika u tikkonċerna d-dipartiment ikkonċernat. Jiena ma nistax nirrispondi minn hawnhekk imma qed nagħti xenarju ġenerali.

THE CHAIRMAN: L-Onor. Pullicino.

ONOR. GEORGE PULLICINO: Xtaqt nistaqsi lill-Awditur dwar paġna 39 fuq Public Works and Construction item 4 Manifacturing and Service Department. F'dan il-kas hemm kważi Lm3.2 miljun arretrati. Dawk minn xiex jirriżultaw? Jiġifieri dawk huma xogħolijiet li għamel dak id-dipartiment lill-dipartiment oħrajn tal-gvern u l-maġġoranza ta' dawk id-dipartimenti tal-gvern ma jkunux ħallsu?

MR. J.G. GALEA: Dawk li konna qed nirreferu għalihom bħala interdipartimentali.

ONOR. GEORGE PULLICINO: Fil-fatt dak hu li xtaqt nistaqsi jien. F'paġna 33 għandek total ta' kważi Lm10.3 miljun. Kemm minnhom huma arretrati interdipartimentali?

MR. J.G. GALEA: Tista' toħodhom 100% li huma interdipartimentali.

ONOR. GEORGE PULLICINO: Mhux qed ngħid għal dan l-item imma għat-total kollu. Wieħed jista' jieħu indikazzjoni kemm minn dawn l-Lm10.3 miljun huma arretrati interdipartimentali?  

MR. J.G. GALEA: F'dik l-istess paġna hemm daqxejn ta' subdivision biex inkunu nistgħu nibnu r-rapport skond ma jagħtuna d-dipartimenti. Jibda b'Works and Central District Office formerly CCU, Waste Management Strategy, Manufacturing and Service Department u Roads.

ONOR. GEORGE PULLICINO: Mhux qed niftehmu. Li qed ngħid jien hu li f'paġna 33 isfel nett għandek net variation, nassumi għall-1998, ta' Lm10.3 miljun. Issa minn dak l-ammont kemm minnu huma arretrati interdipartimentali?

MR. J.G. GALEA: Offhead ma nistax ngħid. Trid tagħmel analiżi ta' kull item li minnu hu mibni dak it-total biex wasalna għal dik id-division. 

THE CHAIRMAN: Is-Sur Gauci

MR. GAUCI: Kull sena bħala Budget Office nieħdu inizjattiva li ma' kull dipartiment nitolbu l-istess informazzjoni bħat-Teżor imma fuq Budget Office basis. Aħna ngħidu lid-dipartimenti biex jgħidulna x'għandhom jieħdu mingħand l-individwi, mingħand il-corporations u mingħand id-dipartimenti. Jekk niġi mitlub jiena nkun f'pożizzjoni li nforni l-informazzjoni jew lill-Awditur jew lilkom.
ONOR. GEORGE PULLICINO: Naħseb li huwa interessanti li għallinqas inkunu nafu kemm minnhom huma interdipartimentali, kemm minnhom huma public corporations u kemm minnhom huma privati.

MR. GAUCI: Fil-fatt bħal ma ġara fil-kas tal-printing press li kienet write off. Proprjamnet kien item bejn il-Goverment Printing Press u d-DOI li semma l-Onor Pullicino. Aħna għidna li huwa fallaċi li noqogħdu nsemmu so much expenditure biex innefħu r-revenue, allura għidtilhom biex jiġu għandi u qtajniha. Il-kwestjoni kienet bejn il-Printing Press u d-DOI għax il-karta kienet mixtrija minn dipartiment għall-ieħor.

THE CHAIRMAN: Iva, imma fir-rigward ta' dak li qed jitlob l-Onor. Pullicino tista' tfornixxi dan il-kumitat bl-informazzjoni?

MR. GAUCI: Iva. 

ONOR. GEORGE PULLICINO: Sur Chairman jien xtaqt li għas-sena li ġejja fil-figura ta' l-arretrati niġu provduti b'division ta' dan it-tip biex wieħed ikun jista' janalizza aħjar dawn l-arretrati kif inhuma.

MR. J.G. GALEA: Jien naħseb li l-punt huwa validu ħafna. F'dan il-każ, kif għandna lin-nies tal-Finanzi hawnhekk naħseb li jistgħu joħorġu ċirkolari fejn jitolbu li ssir amplifikazzjoni fuq dawk l-arretrati biex tirrifletti aktar il-pożizzjoni attwali. Il-biża' ta' l-Awditur hija li jista' jagħti l-każ li d-dipartiment minħabba li ma jkollux finanzi biżżejjed, jagħmel dejn ma' dipartiment ieħor u jibqa' bl-arretrati hawnhekk. Biex jiġi settled dak id-dejn għada pitgħada il-Finanzi iridu jivvutaw flus biżżejjed biex joqtluh. F'dan li qed ngħidu mhux il-każ.

ONOR. GEORGE PULLICINO: Le, jien mhux qed ngħid li wieħed għandu jaqta'. Jien qed ngħid biex wieħed ikun jaf realistikament x'inhuma l-ammonti.

ONOR. AUSTIN GATT: Skużani, biex inkunu ftit aktar realistiċi, l-Awditur għadu kemm qalilna li l-arretrati ta' Lm3 miljuni tal-MSD prattikament huma kollha interdipartimentali. Imma dawn għandna għalfejn nibqgħu nuruhom? Li wieħed jinnota li qabeż il-budget naħseb li hija funzjoni interna tal-Gvern u għandu jiġbed widnejn lil min għandu jiġbed, imma jekk dawn ilhom ġejjin u qatt ma jkunu ġew written off dawn mhux arretrati veru. Issa jien qed nitkellem fuq arretrati u mhux fuq il-fatt li tkun infaqt aktar mill-budget.

MR. J.G. GALEA: Il-funzjoni ta' l-Uffiċċju tiegħi hi li jiġbed l-attenzjoni tal-Kamra, pero' huwa neċessarju li jiena nirrapporta dawn l-arretrati. Il-bini tagħhom huwa interessanti aktar għaliex jagħtik preċiż li dak għamel ħaġa li mhux suppost għamilha għax ikun qed imur oltre mill-allokazzjoni li tah il-Parlament. Il-fatt l-ieħor hu li hemm uħud minnhom li m'għadhomx aktar validi. Iva, sakemm jidhru fil-kotba u d-dipartiment jirrapportahom bħala arretrati aħna nibqgħu nirraportawhom bħala arretrati. U l-eżerċizzju li qed jiġi suġġerit issa naħseb li jista' jagħmel aktar faċli li jkun hemm spekjett aktar ċar.

ONOR. GEORGE PULLICINO: Jien qed ngħid hekk għax għallinqas wieħed ikun jista' jara realment il-gvern x'għandu jdaħħal, mhux jara ammont li parti minnu jkun dak li qed jirriċikla l-gvern minn dipartiment għall-ieħor. Hawnhekk għandna recycling of figures.

THE CHAIRMAN: L-Onor. Mangion.

ONOR. CHARLES MANGION: Naqbel ma' l-osservazzjonijiet ta' l-Onor. Pullicino għax huwa importanti li fi ktieb bħal dan li jkun għall-konsum pubbliku u tal-media jkun hemm rifless preċiż li l-Lm280 miljun m'humiex kollha fondi li xi darba l-gvern ikun jista' jiġborhom mingħand terzi persuni, għax uħud minnhom huma transazzjonijiet bejn l-istess dipartimenti tal-gvern. Xi kultant l-impressjonijiet ikunu differenti milli fil-fatt tkun il-verita'.

 Wieħed mill-oqsma li ridt inħares ftit lejh hu dak tal-Lands. Il-commercial premises għandhom Lm3.3 miljun arretrati. Issa karozza tista' ma tintużax u ma jirritornawx il-pjanċi imma fond kummerċajli jibqa' jeżisti u ovvjament kulħadd għandu interess li jħallas il-kera u ċ-ċens għax b'hekk jissaħħaħlu t-titlu. Hemm xi raġunijiet għaliex dawn l-arretrati akkumulaw hekk meta n-nuqqas biex ngħidulu hekk huwa minn naħa tal-Lands jew minn xi dipartiment ieħor?

THE CHAIRMAN: L-Onor. Pullicino.

ONOR. GEORGE PULLICINO: Mill-ftit informazzjoni li għandi jien jidhirli li ħafna minn dawk huma arretrati li d-Dipartiment ta' l-Artijiet għandu jiġbor mingħand public corporations fosthom - ikkoreġuni jekk qed niżbalja - s-Sea Malta, l-Air Malta u d-Drydocks. Jekk m'inix sejjer żball id-drydocks għandha tagħti madwar Lm440,000. Jiena nibda ninkwieta xi ftit għax meta jidhru dawn iċ-ċifri hemm ċans li anke minn dak il-punt li kien qed isemmi l-Onor. Mangion, forsi xi ħadd jaħseb li dawn huma Lm3.3 miljuni li l-gvern għandu jiġbor mingħand nies li qed jikru jew għandhom proprjeta' tal-gvern b'ċens għall-użu kummerċjali. Li kieku wieħed idaħħal aktar informazzjoni forsi wieħed ikun jista' jasal u l-media u l-pubbliku ġenerali jkun jista' jifhem aktar realistikament dawk l-ammonti. Ikkoreġuni jekk qed niżbalja imma jien għandi impressjoni li aktar minn 60% ta' dan l-ammont huwa fil-fatt dovut minn korporazzjonijiet pubbliċi.

MR. GAUCI: Hemm element ukoll ta' xi dipartiment tal-gvern li jkun forsi ma ħallasx u għalhekk jidħol ukoll l-element interdipartimentali. Dan jista' jkun ukoll x'aktarx bi traskuraġni imma mhux għax ma jkollhomx fondi. Imbagħad hemm element ieħor li jkun parti minn dak l-Lm4 miljuni li writna mis-sena ta' qabel. Dawn ikunu d-defaulters ta' xi kumpanija falluta li jekk id-dipartiment kellu jieħu Lm20 fis-sena hu xorta baqa' jagħmel input ta' dik is-somma. Parti mid-dnub li qiegħed jintiret matul is-snien u l-portion ekwivalenti għall-1999 hija parti mill-Lm 0.8 miljun li qed tidher fil-kolonna ta' qabel ta' l-aħħar.

ONOR. GEORGE PULLICINO: Xtaqt nistaqsi mistoqsija ġenerali lill-Awditur Ġenerali li ma tikkonċernax daqstant ir-rapport. Minn sena għall-oħra jkollna dan ir-rapport pero' fil-ħidma tas-sena tiegħu l-Uffiċċju ta' l-Awditur Ġenerali jaqbad per eżempju item partikolari u jgħid li hu se jinżel fuq id-dipartimenti jew fuq il-ministeri biex jagħmel monitoring fuq dak l-item partikolari li huwa faulted u mhux biss jissuġġerixxi x'għandu jsir imma jara u jiddiskuti mal-ministeru kif isir? Xtaqt nistaqsi din bħala anke punt ta' kjarifika.

THE  CHAIRMAN: Is-Sur Galea.

MR. J.G. GALEA: Huwa ideali li għada pitgħada l-Uffiċċju jista' jasal biex iwettaq dak li qed jgħid l-Onor. Pullicino, li kważi qed jagħmel suġġeriment, pero' bħalissa ix-xogħol tagħna huwa pjuttost li naraw li l-accounts tal-gvern qegħdin miktuba tajjeb, it-totali huma tajbin u li t-transazzjonijiet ikunu saru skond ir-regolamenti. F'dak il-każ li qed jgħid l-Onor. Pullicino ma nagħmlux ħlief meta jkun hemm xi riskerja bħal ma għandna fl-istess rapport. Per eżempju l-income tax huwa sors tal-gvern li huwa sensittiv u ta' min wieħed jagħżel xi parti minnu, għax lanqas tista' taqbad l-income tax kollu minħabba li hu kbir u vast ħafna. Forsi matul iż-żmien wieħed anke jasal biex iwettaq dak is-suġġeriment li għamel  l-Onor. Pullicino. 

THE CHAIRMAN: L-Onor. Pullicino.

ONOR. GEORGE PULLICINO: Proprju xtaqt nenfaziżża li l-audit aktar milli hija audit finanzjarja hija operational audit li torbot mal-finanzi. Per eżempju qatt kien hemm kollegament bejn l-NAO u l-Managment Efficiency Unit fejn l-NAO jitlob li fis-sena li ġejja dawn jaħdmu b'mod partikolari biex isir titjib fuq ċerti items bħala operational audit?

MR. J.G. GALEA: Nerġa nirrepeti li x-xewqa tagħna hija għal hemmhekk pero' nixtieq infakkar ukoll li l-Uffiċċju ta' l-Awditur ma jistax jieħu x-xogħol li huwa r-responsabilta' diretta ta' dak id-dipartiment. Li għamilna kien li f'rapport ta' xi tlieta jew erba' snin ilu semmejna metodoloġija ġdida biex wieħed jilħaq aktar ċerti skopijiet li jkollu d-dipartiment jew l-organiżżazzjoni. Aħna ħassejna li nafu xi ħaġa żgħira mill-letteratura li nirċievu mingħand il-kollegi tagħna barra minn Malta allura ssuġġerejna li l-gvern jagħmel dan l-eżerċizzju bl-għajnuna ta' l-MEU. Dan issuġġerejnih pero' mbagħad m'hijiex il-funzjoni tagħna li nidħlu aħna għal dak ix-xogħol.

ONOR. GEORGE PULLICINO: Jiena naqbel miegħek u ma nemminx li għandu jkun hekk imma naħseb li l-NAO għandu l-funzjoni li hu jitlob biex l-MEU per eżempju jidħol aktar fil-fond f'ċerti operazjonijiet tal-gvern li għandhom effett fuq il-ġbir ta' arretrati. Dan l-eżerċizzju fih innifsu jinteressani u joġgħobni għax tara n-numri imma naħseb li hemm bżonn li jkun paralleled b'attivita' oħra li aktar milli minn sena għall-oħra tiftaħilna għajnejna għan-numri li hemm iġġibna f'pożizzjoni li nibdew intejbu u l-NAO jkun f'pożizzjoni li jibda jniżżel idejh u jgħid fejn irid isir titjib. Jekk ma jsirx hekk se jibqa' jkollna r-rapporti minn sena għall-oħra u daqshekk. Ma naħsibx li dan hu l-funzjonament ta' audit kif għallinqas nifhem jien.  

MR. J.G. GALEA: Qed nieħu gost li l-Onor. Pullicino qed juri daqshekk fiduċja fl-Uffiċċju pero' jien naħseb li x-xogħol tagħna huwa li permezz ta' dan il-Kumitat u permezz tar-rapporti tagħna nuru n-nuqqasijiet u nuru fejn jista' jsir żvilupp. Issa sta għal min qed jiġi addressed illi he follows the tips li jkun hemm fir-rapport u li joħorġu mill-konklużjonijiet ta' dan il-Kumitat. Naħseb li l-overall' policing tal-progress hija ambizzjoni kbira ħafna għalina.

THE CHAIRMAN: Sur Galea, fil-konklużjonijiet f'paġna 40 jidher ċar li l-Ministeru tal-Finanzi matul is-snin taħt diversi amministrazzjonijiet ħa diversi inizjattivi li mhux neċessarjament taw ir-riżultat mixtieqa biex ikun hemm monitoring u kontroll aħjar ta' l-arretrati f'dak li huwa revenue. Jekk wieħed jara t-tielet item li kien hemm, darba minnhom kien hemm okkażjoni fejn il-Ministeru tal-Finanzi saħansitra rrakkmanda li għandhom jiġi ssettjati recovery targets ta' l-arretrati meta jkunu se jiġu determinati l-performance bonuses ta' senior officials fil-ministeri konċernati. Intom bħala National Audit Office jirriżultalkom li kien hemm każi fejn verament ittieħdet konsiderazzjoni tar-recovery ta' l-arretrati meta ġew biex jagħtu l-performance bonus ta' dawn is-senior officials?

MR. J.G. GALEA: Ir-risposta tiegħi hija li m'għandi ebda input speċjali dwar dan. Id- daqxejn ta' input li għandi hu għaliex qabel joħroġ dan il-bonus niġi kkuntatjat biex nagħti ċerti opinjonijiet. Dan ma jsirx f'dan il-livell ta' on day to day running ta' dan is-suġġett li għandna hawnhekk quddiemna.

THE CHAIRMAN: Is-Sur Gauci.

MR. GAUCI: Il-gvern għandu 54-il dipartiment u allura dawn l-arretrati huma maqsuma fuq 54 dipartiment. Dawn huma mqassim fi 13-il ministeru li għandhom 13-il permanent secretary. Minn dak iż-żmien li ssemma' r-rapport aħna għamilna enfasi li l-ammont tal-bonus għandu jiġi rifless skond il-performance tal-head. Mela jekk il-head, li huwa l-permanent secretary jagħmel enfażi fuq id-dipartiment ikkonċernat, dan jista' jieħu azzjoni. Meta d-dipartiment ma jiħux azzjoni u l-arretrati ma jinġabrux dan jiġi rifless fuq l-andament tal-performance tal-permanent secretary. Il-permanent secretary jiġi mogħti l-bonus mill-permanent secretary ta' l-OPM li min naħa tiegħu...

THE CHAIRMAN: Skużani ftit għax jidher li hawn talba għal quorum u naħseb li l-membri tal-gvern jixtiequ jattendu għalih.

Fis-7.45 p.m. il-laqgħa ġiet sospiża minħabba li ntalab quorum fil-Kamra u rriżumiet fis-7.54 p.m.

THE CHAIRMAN: Niskuża ruħi mas-Sur Gauci u nitolbu biex ikompli bl-intervent tiegħu. 

MR. GAUCI: Aħna nemmnu li s-swat ħareġ mill-ġenna u min iduq jithenna. Jekk aħna ma nużawx daqxejn il-frosta u l-biża', fid-dipartimenti jkun hawn laissez faire u kulħadd jagħmel li jrid. Il-permanent secretary ta' l-OPM jibgħatilna r-ratings proposti tal-performance bonus kull Frar biex il-Ministeru tal-Finanzi, jiġifieri il-Permanent Secretary, id-Director General, l-Head of Administration u d-Director of Board Office jindikaw lill-Permanent Secretary ta' l-OPM fejn huma x-shortfalls tal-permanent  secretary konċernat. S'intendi din il-ħaġa m'hijiex xi ħaġa personali imma toħroġ minn dak li jkun ġara fid-dipartimenti li jaqgħu taħtu. Aħna nieħdu in konsiderazzjoni jekk telgħux jew niżlux l-arretrati tar-revenue jew jekk kienx hemm biżżejjed enforcement u dixxiplina u nippenalizzaw billi nissuġġerixxu rating iżgħar jekk il-performance tkun negattiva u nissuġġerixxu rating għoli jekk ikun hemm titjib fil-performance. 

THE CHAIRMAN: Mingħajr ma nkunu speċifiċi għax ma jinteressanix id-dettal, jien qed neħodha illi kien hemm każi fejn intom urejtu ċerti shortcomings interdipartimentali?

MR. GAUCI: Categorically.

ONOR CHARLES MANGION: Imma kemm ilu?

MR. GAUCI: Dawn l-aħħar sentejn

ONOR. CHARLES MANGION: U effettivament rajtu progress li wieħed jista' jinnotah għal din l-inizjattiva?

MR. GAUCI: Il-progress ma jistax jingħaraf immedjatament. Meta per eżempju jinbidel il-permanent secretary allura l-proċess ikun irid jibda mill-ġdid. Jekk id-dipartiment inbidillu d-direttur il-proċess irid jerġa jibda mill-ġdid ukoll, jiġfieri this is a long term element u jien ma nistax nara d-differenza immedjata minn sena għall-oħra.

THE CHAIRMAN: L-Onor. Pullicino.

ONOR. GEORGE PULLICINO: F'paġna 41 l-Awditur Ġenerali jgħid li r-rakkmandazzjonijiet magħmula fuq l-Audit Report ta' l-1996 għadhom validi. Rigward dawn ir-rakkmandazzjonijiet kien hemm titjib jew għadna fejn konna?

MR. J.G. GALEA: Fix-xogħol li għamilna matul l'hekk sena jidher li ma kien hemm l-ebda ċaqlieq sostanzjali li wieħed jista' jsejjaħlu improvement. 

THE CHAIRMAN: Is-Sur Gauci.

MR. GAUCI: Hawnhekk nista' nintervjeni jien ukoll. Hawnhekk fejn irid jiġi a strategy or  system to address interdepartimental arrears of revenue, fejn f'kas ta' dipartiment li kellu arretrati mal-Lands Department - u hawn nista nsemmi s-sanita' u l-avjazzjoni ċivili - aħna ħadna passi biex dawk ġew written off. Fejn rajna li kien hemm dawn ir-rati tad-DOI kontra l-Government Printing Press... (Interruzzjonijiet) Ma jistax isir kollox f'daqqa. Per eżempju nistgħu naraw ukoll l-azzjoni li qed jieħu l-Commissioner of Inland Revenue biex l-AG jieħu azzjoni immedjata qabel ma ċerti write offs jiġu time barred biex iż-żmien jittawwal b'sentejn oħra u toħroġ il-legal letter. L-Awditur għandu raġun li qed jara ħaġa macro imma jekk aħna nidħlu fl-element tad-dipartimenti żgur li se jkollok risposta li ċerti shortcomings ġew addressed. L-Awditur from this point in time ma jistax jitkellem f'isem id-dipartimenti kollha.

ONOR. GEORGE PULLICINO: Fuq dawn ir-rakkmandazzjonijiet l-oħrajn kien hemm żviluppi għallinqas mill-Ministeru tal-Finanzi? 

MR. GAUCI: Jien kont se mmur sporadically, per eżempju withholding services to debtors. Fejn rajna li per eżempju kunsill lokali beda jitkessaħ magħna u jittratjeni pagament aħna konna prudenti... Ma konniex abrupt u żammejnilu s-servizz tagħna, lanqas dik m'għamilna, imma mill-banda l-oħra rajna li l-pagamenti ta' l-arretrati għandhom jitħallsu qabel jintalab servizz ġdid. Per eżempju jekk merkant jitlob sevizz u jkollu jagħti Lm10 isir djalogu - u mhux korrispondenza - biex dak il-merkant jiġi abreast mal-pagament u imbagħad jintbagħtlu d-dwanier biex ikun jista' jiftaħlu l-container. (Interruzzjonijiet) Imma ma naħsibx li huwa l-każ li nagħmlu dan l-istudju analitiku.

  Dwar transfer of staff from other duties to concentrate directly on the collection of arrears irrid ngħid li lill-Lands Department aħna allokajnilu overtime speċifiku biex jiġbor lilna ammont ta' flus. Jiena qgħadt attent biex ma jpoġġix dawn il-flus fuq xi ħaġa oħra u hemmhekk rajna li fejn qabel lanqas kienu qed joħorġu reminders issa bdew joħorġu reminders għal min ma jħallasx il-kera. GĦallinqas meta l-inkwilin irċieva reminder dan se jkollu a psychological effect u jmur iħallas. Il-Lands Department beda jibgħat ukoll self addressed envelopes, ħaġa li qatt m'għamilha, u dawn l-inizjattivi bdew irendu. (Interruzzjonijiet) Imma ma tistax tagħmel mirakli għax bl-istaff u bil-problemi loġistiċi li jkun hemm u forsi nuqqas ta' informazzjoni ma tistax. Dan qed nitkellmu fuq Lm600 miljun. Meta inti għandek arretrati akkumulattivi ġodda ta' Lm20,000 fuq revenue ta' Lm600 miljun, il-proporzjon ma naħsibx li huwa daqshekk allarmanti, allura trid tara l-proporzjon tar-revenue tal-gvern against l-arretrati ġodda li jkun hemm. 

ONOR. GEORGE PULLICINO: Forsi nista' nistaqsi misoqsija li ma nafx jekk għandkomx risposta fuqha. Il-Ministeru tal-Finanzi jagħmel laqgħat mal-permanent secretaries kollha biex taraw li jkun hemm a collective effort biex ikun hemm azzjoni konkreta fuq dawn l-arretrati? Dan qed ngħidu speċjalment fuq l-ewwel waħda: "the transfer of staff from other duties to concentrate directly on the collection of arrears", u fuq it-tieni waħda: "a strategy or system to address interdepartimental arrears of revenue".

MR. GAUCI: Ħalli nibda mill-ewwel waħda. Jekk jiena ma npoġġix lil xi ħadd li jxomm u li għandu ftit esperjenza ikun għalxejn. Inutli npoġġi 10 min-nies jekk dawn ma jkollhomx esperjenza. Jiġifieri trid tkun il-kwalita' tan-nies. L-istaff has to be picked staff li jkunu nies b'inizjattiva u b'impenn. Imbagħad ikollok it-teething troubles fejn ikollok bniedem b'impenn u wara ġimgħa xogħol jitlaqlek mal-privat. Jiġifieri mhux il-kwantita biss tan-nies li tpoġġi fuq dak ix-xogħol imma l-kwalita' tan-nies. 

 Dwar it-tieni domanda rrid ngħid li l-Ministeru tal-Finanzi jagħmel interministerial meetings darbtejn fis-sena fejn kważi dejjem l-ewwel item ta' l-aġenda jkun fuq il-kera tad-dipartimenti u l-korporazzjonijiet li suppost qed jiġbru u fuq ir-revenue. Hawnhekk niġbdu l-attenzjoni tad-dipartiment kważi kważi b'mod li ngħidu we are going to punish them. Per eżempju jekk il-qorti għandu jiġbor ċertu ammonti u l-ministeru jitlobni refurbishment jiena ngħidlu: Iva, għal kull mitt elf lira li se tiġbor f'multi inti tibdel sala. M'hemm xejn formali u uffiċjali f'dan imma dawn it-tip ta' inizjattivi jsiru.

ONOR. GEORGE PULLICINO: Sur Gauci, napprezza dawn il-ministerial meetings imma jien kont qed nistaqsi jekk isirux meetings fejn il-permanent secretaries kollha jiġu mlaqqa' biex ikun hemm effort kollettiv u mhux sempliċiment il-Minsteru tal-Finanzi fil-ministerial meetings jiġbed l-attenzjoni ta' kull permanent secretary ta' kull dipartiment.

MR. SCICLUNA: Is-segretarji permanenti jiltaqgħu darba f'xahar, normalment fl-ewwel ġimgħa tax-xahar u jindirizzaw numru ta' affarijiet. Kemm ili hemm jien ma niftakarx li tkellimna fuq arrears ta' revenue.

THE CHAIRMAN: Hemm aktar kummenti fuq dan l-item? L-Onor. Mangion.

ONOR. CHARLES MANGION: GĦandna conflicting opinions dwar kemm kien hemm riżultat mixtieq. Hemm xi inizjattivi oħra li min-naħa tad-dipartiment jista' jissuġġerixxi u jikkordina ma' dipartimenti oħrajn biex il-ġbir - dak li huwa realistiku - ikun jista' effettivament jiġi realizzat?

MR. GAUCI: B'kumbinazzjoni għadu kif kien qed ikellimni l-permanent secretary issa stess fejn se jiltaqa' l-permanent secretary tagħna ma' l-uffiċċjali għolja tal-ministeru biex tinħadem strateġija in this regard.

THE CHAIRMAN: Naħseb nistgħu ngħaddu għall-item li jmiss. Dan huwa l-item ta' paġna 120. Nippreżumi li l-kollega tagħna l-Onor. Mangion jixtieq jagħmel intervent fuq din. Hawnhekk qed nitkellmu dwar arretrati li jirreferu speċifikament għall-income tax.
ONOR. CHARLES MANGION: Iva, anke f'rapporti oħrajn preċedenti dejjem nassistu għal din ir-realta' li jkollok calculating ta' Lm161-il miljun f'arretrati imma d-dipartiment ikun jaf li attwalment Lm50 miljun huma recoverable. Diġa saret referenza fejn intqal li l-figura fittizja tibqa' hemmhekk meta wieħed ikun jaf li l-figura reali hija kompletament differenti. 

  Barra minn hekk f'paragrafu 3 nsibu li kien hemm write off ta' Lm69 millon worth of tax arrears li nassumi li kienet write off li saret fid-diskrezzjoni tal-permanent secretary u ta' l-uffiċjali inkarigati. Jista' jispjegalna x'inhuma l-kriterji għaliex kien hemm dak ir-write off? Min-naħa tal-NAO x'inhuma l-ispjegazzjonijiet jew kjarifiċi li wieħed jistenna?

MR. CHETCUTI (Commissioner of Inland Revenue): Rigward dik il-cancellation ta' Lm69-il miljun dawk jirreferu għall-assessments passati li ġew riveduti b'konsegwenza ta' objections li kien hemm pendenti. Kif tafu hemm numru ta' assessments li għad iridu jiġu konsidrati mill-ġdid minħabba li kienu ġew ikkontestati mit-taxpayers. Huwa minħabba f'hekk li minn Lm161-il miljun li kien hemm pendenti fl-aħħar ta' Diċembru tal-1998 huwa stmat u ikkalkulat li l-ammont ta' taxxa li attwalment fl-aħħar mill-aħħar se tinġabar tkun viċin il-Lm50 miljun. Dan huwa minħabba dan il-fattur ta' numru ta' objections li hemm pendenti. 

ONOR. CHARLES MANGION: F'paragrafu 3 l-NAO jistenna spjegazzjoni dwar dawk il-Lm69-il miljun li ġew kanċellati. Ma nafx jekk l-Awditur huwiex sodisfatt bl-ispjegazzjoni li tana s-Sur Chetcuti. 

MR. TONNA (Assitant Auditor General): Aħna tlabna lis-Sur Chetcuti biex jgħidilna l-kategoriji fuq min saru dawn il-cancellations u r-raġunijiet warajhom. Bħala kategoriji tana breakdown li qegħda f'idejna imma bħala r-raġunijiet ta' cancellations wara kull kategorija ma nafux jekk dan sarx minħabba l-objections li ġew reassessed jew minħabba error in data input. Jiġifieri għadna ma nafux il-kriterja għaliex saru dawn il-cancellations. 

MR. CHETCHUTI: Kif inhi mibnija s-sistema kompjuterizzata tal-passat huwa diffiċli ħafna biex din l-informazzjoni tkun tista' tingħata għal kull każ partikolari. Biex tkun tista' tinġabar dik l-informazzjoni irid jiġi eżaminat file file ta' kull każ li jkunu ġew riveduti l-assessments tiegħu. M'għandix dubju li l-biċċa l-kbira ta' l-ammonti jkunu konsegwenza ta' oġġezzjonijiet ta' reviżjonijiet fejn ikun intlaħaq ftehim mat-taxpayers biex  jiġi rivedut l-income li jkun ġie assessed fl-assessments. Huwa diffiċli ħafna li tkun tista' tinġabar din l-informazzjoni bit-tip ta' sistema kompjuterizzata li għandna fil-preżent.

THE CHAIRMAN: Sur Chetcuti, f'paġna 121 l-Awditur jagħmel sensiela ta' rakkmandazzjonijiet lill-Inland Revenue. Waħda minnhom hija li xtaq li tiġi mnedija kampanja ta' informazzjoni għall-pubbliku fejn il-pubbliku jiġi infurmat dwar il-ħidma tad-dipartiment biex tippromwovi ġbir ta' taxxa kemm jista' jkun ekwu. Hemm xi kampanja ta' informazzjoni ppjanata f'dan ir-rigward?

MR. CHETCUTI: Tajjeb li jingħad li fil-passat, jiġifieri sas-sena ta' stima 1998 is-sistema kienet li kull kont li joħroġ u ma jkunx għadu tħallas dejjem ikun akkumulat fil-book balance li jkun hemm fis-sena sussegwenti. Allura dik  is-somma ta' Lm161-il miljun kienet qedgħa takkumula sena wara l-oħra. Il-problema kienet li diffiċli biex id-dipartiment jidentifika u jkun jista' janalizza dik is-somma rigward taxxa li attwalment tkun dovuta u taxxa li tkun qegħda tiġi kkontestata mit-taxpayers. Is-sena l-oħra ddaħħlet is-sistema li hija l-year by year accounting li biha kull sena ta' stima partikolari tkun accounted for għaliha partikolari u ma tibqax tiġi akkumulata ma' tas-snin ta' qabel. Permezz ta' din is-sistema se nkunu fil-pożizzjoni - kif fil-fatt bdejna nkunu - li s-sena ta' stima ta' l-1999 inkunu nistgħu nanalizzaw jekk it-taxxa dovuta hijiex dovuta għax iddikjaraha t-taxpayer jew inkella hijiex taxxa li tkun ikkontestata mit-taxpayer. Minn din is-sena din se tibda tagħtina stampa ta' x'inhi l-pożizzjoni ta' l-arretrati.

  Rigward jekk hux se ssir kampanja, aktar minn kampanja fid-dipartiment saru riformi biex it-taxxa tibda tinġabar kemm jista' jkun meta tkun dovuta u mhux bħal ma kien isir fil-passat li t-taxxa - jew persentaġġ qawwi minnha - tibda tinġabar meta joħroġ l-assessment. Bdejna bis-sistema tal-FSS li tolqot lill-impjegati fejn it-taxxa kemm jista' jkun tinġabar mill-emoluments meta dak li jkun jirċievi l-paga u s-sena l-oħra daħlet is-sistema tas-self assessment li wara li persuna għamlet is-self assessment tagħha irriżultalu li għandu xi taxxa dovuta issa jrid iħallasha fi żmien partikolari skond ir-skond il-leġislazzjoni tas-self assessment. Flimkien ma' din tas-self assessment daħal reġim ġdid ta' penalitajiet u imgħaxijiet f'każ ta' min ma jħallasx.

 Ir-riżultat ta' din l-ewwel sena ta' stima ta' self assessment kien li minn il-fuq minn mitejn elf return li waslu s-sena l-oħra, it-taxxa dikjarata mit-tax payer li sal-lum għadha ma tħallistx hija anqas minn 2%. Dan jindika li t-taxxa qegħda tinġabar fi żmienha. Din is-sena daħħalna wkoll regoli ġodda ta' taxxa proviżorja fil-każ li t-taxpayer ikollu xi każ umanitarju. Jikkonsidra ukoll jekk it-taxpayer ikunx bagħat il-formoli kollha u jekk ikunx regolari fil-mili tal-formoli. F'dan il-kas jittieħdu diversi fatturi in konsiderazzjoni. (Interruzzjonijiet) S'intendi nikkunsidraw jekk ir-refund  hux ta' xi snin antiki ħafna u nippruvaw kemm jista' jkun neħilsu minn refunds antiki. (Interruzzjonijiet) Tikkonsidra ftit minn kollox.

THE CHAIRMAN: Nirringrazzjakom. Illum nieqfu hawnhekk. GĦalkemm aħna is-soltu niltaqgħu kull nhar ta' Erbgħa bħal llum ħmistax hija fest pubblika u għaldaqstant nissuġġerixxi li l-Kumitat jiltaqa' nhar it-Tnejn 5 ta' Ġunju bl-istess aġenda. Grazzi ħafna.

